
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᑑᑎᑎᑦᓯᓂᖓ ᑲᒪᔨᐅᓲᑦ ᐅᐱᒋᔭᐅᒋᐊᖃᕐᓂᖏᓐᓄᑦ 
ᑕᕐᕿᖃᕐᑎᑕᐅᑎᓪᓗᒍ 2025-ᒥ 

 
ᑰᑦᔪᐊᒥᑦ, ᑯᐯᒃ - ᐅᒃᑑᐸ 30-ᒥ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐅᐱᒍᓱᑦᓱᑎᒃ ᐊᑑᑎᑎᑦᓯᒍᒪᕗᑦ ᑲᒪᔨᐅᓲᑦ 
ᐅᐱᒋᔭᐅᕕᑦᓴᖓᓂᒃ ᑕᕐᕿᖃᕐᑎᓯᓂᕐᒥᒃ 2025-ᒥ, ᐊᑑᑎᔭᐅᒐᔭᕐᑐᒥᒃ ᓄᕕᒻᐸᓕᒫᒍᑎᓪᓗᒍ. ᑕᒪᓐᓇ ᓄᓇᓕᓕᒫᓂ 
ᐃᓄᓕᒫᓂᒃ ᖃᐅᔨᒪᑎᑦᓯᓂᖅ ᐅᐱᒋᔭᖃᕐᓂᐅᕗᖅ ᑲᒪᔨᐅᓲᓂᒃ ᓄᓇᕕᒻᒥ - ᐃᓄᑐᐃᓐᓇᓂᒃ ᑲᒪᔨᐅᓲᓂᒃ ᐱᓇᓱᑦᑎᓂᓪᓗ-
ᑲᒪᔨᐅᓲᓂᒃ - ᓴᐳᑦᔭᐅᒍᑎᐅᒋᐊᓕᓐᓂᒃ ᓴᐳᑦᔨᖃᑦᑕᓲᓂᒃ ᐃᓄᒻᒪᕆᓐᓂᒃ, ᐃᓚᒌᓂᒃ, ᐊᑕᐅᓯᐅᑦᑎᑐᓂᓪᓗ 
ᐃᒻᒥᓂᕐᖃᔭᑦᓯᐊᖏᑦᑐᓂᒃ ᐱᕐᖃᔭᑦᓯᐊᖏᑦᑑᒍᑎᓂᓪᓘᓃᑦ. 
 
ᐱᒋᐊᕐᑎᑕᐅᕐᖄᓯᒪᔪᖅ 2022-ᒥ ᑌᔭᐅᒍᓯᖃᕐᓱᓂ ᑲᒪᔨᐅᓲᑦ ᐅᐱᒋᔭᐅᒋᐊᖃᕐᓂᖓᓄᑦ ᐱᓇᓱᐊᕈᓯᖅ, ᑌᒫᒃ 
ᐱᒋᐊᕐᓂᖃᕐᑎᑕᐅᕐᖄᓯᒪᑦᓱᓂ ᑕᕐᕿᓕᒫᒥ ᐊᑑᑎᔭᐅᓲᒍᓕᕐᑐᖅ, ᖃᐅᔨᒪᔭᐅᖁᑦᓱᒍ ᐱᓪᓚᕆᐅᒋᐊᖏᑦᑕ ᑲᒪᔨᒋᔭᐅᓲᑦ 
ᐃᓕᑕᕆᔭᐅᒋᐊᖃᕐᓂᖏᓐᓂᓗ ᐱᓇᓱᐊᑦᓯᐊᓲᒍᓂᖏᑦᑕ. 
 
2025-ᒥ ᐃᓄᓕᒫᓅᓕᖓᔪᑦ ᐱᓇᓱᐊᕐᑕᐅᒋᐊᓖᑦ 

• ᑲᒪᔨᑦᓯᐊᒍᖃᑦᑕᑐᑦ: ᓄᓇᕐᖃᑎᒥᓂᒃ ᑎᓕᔨᒍᓐᓇᑐᑦ ᑲᒪᔨᐅᓲᓂᒃ - ᐃᓄᑐᐃᓐᓇᐅᐸᑕ ᐱᓇᓱᑦᑎᐅᐸᑕᓘᓐᓃᑦ-
ᑲᒪᔨᐅᓂᕐᒥᒃ ᑐᓂᒪᓂᖃᑦᓯᐊᓱᑎᒃ ᐃᓚᑦᓱᒍᓱᓐᓂᖃᑦᓯᐊᓱᑎᓪᓗ. ᑎᓕᔨᒍᒪᔪᑦ ᑎᓕᔨᒍᓐᓇᑐᑦ ᖃᕆᑕᐅᔭᒃᑯᑦ 
(ᐱᑐᒍᑎᖓ ᐊᑐᐃᓐᓇᐅᑎᑕᐅᑦᓴᐅᑎᒋᓛᕐᑐᖅ) ᓯᑯᑦᓴᔭᖃᕐᒥᓱᓂ ᑎᓕᔨᒍᒪᐅᑎᓂᒃ ᐋᓐᓂᐊᕕᑦᓯᓂ. 
ᑎᓕᔭᐅᔪᕕᓂᓕᒫᑦ ᓇᐅᓕᒫᓄᑦ ᐃᓕᑕᕆᔭᐅᓂᖃᓛᕐᑐᑦ  ᓄᓇᓕᓕᒫᓂᓪᓗ ᓇᓚᐅᑦᓵᓂᐅᓛᕐᑐᒧᑦ ᐊᑎᖏᑦ 
ᐊᓪᓚᑕᐅᓗᑎᒃ.  

o ᑎᓕᔨᒍᓐᓇᓂᐅᑉ ᖃᖓᐅᓂᖓ: ᐅᒃᑑᐸ 1-ᒥᑦ ᓄᕕᒻᐸ 30, 2025-ᒧᑦ 
o ᖃᕆᑕᐅᔭᒃᑯᑦ ᑎᓕᔨᒍᓐᓇᐅᑎᓂᒃ ᐱᕕᐅᒍᓐᓇᑐᖅ: ᑲᒪᑦᓯᐊᓱᖑᓂᕋᕐᑕᓅᓕᖓᔪᖅ 2025 STAR CAREGIVER 

INITIATIVE 2025 

• ᑐᓴᐅᑎᒃᑯᑦ ᑎᓕᔨᓃᑦ: ᓄᓇᓕᐅᑉ ᑐᓴᐅᑎᖓᑎᒍᑦ ᓯᕙᓂᑲᑦᑕᑐᖃᕈᓐᓇᓂᐊᕐᑎᓗᒍ, ᐅᓂᒃᑳᑐᖃᕈᓐᓇᓂᐊᕐᑎᓗᒍ, 
ᑎᓕᔨᒍᓐᓇᑐᖃᕐᓂᐊᑎᓪᓗᒍᓗ ᐅᐱᒋᔭᑦᓴᐅᔪᕆᔭᒥᓂᒃ ᑐᓴᐅᑎᒃᑯᑦ, ᐃᓕᑕᕆᔭᐅᑎᓗᒍ ᐃᓄᓐᓄᑦ. 

• ᓇᐅᓕᒫᓂᒃ ᑐᓴᐅᒪᑎᑦᓯᒍᑎᑦᓭᑦ: ᐊᑭᓐᓇᒥᐅᑌᑦ, ᓇᐅᓕᒫᓂᒃ ᖃᐅᔨᒪᑎᑦᓯᒍᑏᑦ ᐊᓪᓚᓯᒪᔪᑦ, 
ᑎᓕᔨᒍᒪᐅᑏᓪᓗ ᐊᐅᓪᓚᑎᓯᒪᔭᕗᑦ ᐋᓐᓂᐊᕕᓐᓄᑦ ᐊᑐᐃᓐᓇᐅᒥᑦᓱᑎᒃ ᑲᒪᔨᐅᓲᑦ ᐃᑲᔪᕐᓯᔭᐅᕕᖓᓂ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᖃᕆᑕᐅᔭᒃᑯᑦ ᑐᓴᕋᑦᓴᖃᕐᕕᖓᓂ. 

• ᑐᑭᓯᒪᑎᑦᓯᕕᒻᒥ Facebook-ᑎᒍᑦ ᓇᐅᓕᒫᓂᒃ ᖃᐅᔨᒪᑎᑦᓯᒍᑏᑦ: ᑕᕐᕿᓕᒫᒥ ᐊᓪᓚᓯᒪᔪᓂᒃ 
ᓄᐃᑕᐅᔪᖃᖃᑦᑕᓛᕐᑐᖅ ᑲᒪᔨᐅᓲᑦ ᐅᓂᒃᑳᖃᑦᑕᑕᖏᓐᓂᒃ, ᑐᑭᓯᑎᑦᓯᒍᑎᐅᓗᑎᓪᓗ ᖃᓄᖅ ᐃᓚᐅᒍᓐᓇᑐᖃᕐᒪᖔᑦ 
ᐅᐱᒋᔭᑦᓴᓯᐅᕐᓂᒥᒃ ᑲᒪᔨᐅᓲᓂᒃ, ᐃᕐᙯᑎᓯᒍᑎᐅᓗᓂᓗ ᖃᖓ ᑎᓕᔭᐅᔪᖃᖃᑦᑕᓛᕐᒪᖔᑦ ᖃᖓᓗ 
ᐃᓱᓕᓂᖃᓛᕐᒪᖔᑦ ᑎᓕᔨᑲᑦᑕᓂᖅ ᓱᓇᐅᒻᒪᖔᑕᓗ ᓵᓚᖃᕈᑎᑦᓭᑦ.   

• ᓵᓚᖃᐅᑎᑦᓭᑦ ᐃᓕᑕᕐᓯᒍᑏᓪᓗ: ᓇᑯᕐᒦᐳᒍᑦ ᐱᓇᓱᖃᑎᒋᖃᑦᑕᑕᑦᑎᓂᒃ, ᓵᓚᖃᐅᑎᑦᓴᐅᓛᕐᒥᔪᑦ $350.00-
ᕌᕐᑐᓂᒃ ᓂᐅᕕᕈᑎᑦᓭᑦ ᑯᐊᐸᒥᑦ ᖃᖓᑦᑕᐅᑎᑦᓭᓗ ᐃᓄᐃᑦ ᖃᖓᑦᑕᔫᓕᕆᕕᖓᓂᑦ 

• ᓵᓚᖃᐅᑎᐅᓛᕐᑐᑦ ᐃᓕᑕᕆᔭᐅᒍᑏᓪᓗ:  ᐅᐱᒋᔭᕗᑦ ᐱᓇᓱᖃᑎᒋᓲᕗᑦ, ᓵᓚᖃᐅᑎᑦᓴᓂᒃ ᐱᓯᒪᔪᒍᑦ 
ᑯᐊᐸᒃᑯᓂᑦ ᓂᐅᕕᕈᓐᓇᐅᑎᓂᒃ, ᑕᕐᕿᓕᒫᒥ ᐃᓪᓗᒥᒃ ᐊᑮᑦᑐᐊᕈᑎᑦᓴᒥᒃ ᓄᓇᕕᒻᒥ ᐃᓪᓗᓕᕆᔨᕐᔪᐊᑯᓐᓂᒃ 
(KMHB) ᐱᓯᒪᔪᒍᑦ, ᖃᖓᑦᑕᐅᑎᑦᓴᓂᓪᓗ ᐃᓄᐃᑦ ᖃᖓᑦᑕᔫᖁᑎᖏᓐᓂᑦ. 

 

ᓱᒧᑦ ᐱᓪᓚᕆᐅᒻᒪᖔᑦ 

ᒥᑦᓴᐅᓵᕐᓱᒋᑦ 350-ᐅᕗᑦ ᑲᒪᔨᐅᓲᑦ ᓄᓇᕕᒻᒦᑐᑦ, ᐊᒥᓱᑦ ᐱᒐᓱᐊᒻᒪᕆᓐᓇᑐᒃᑰᑎᓪᓗᒋᑦ, ᑕᖃᒪᓗᐊᕐᓂᒧᑦ, 
ᑮᓇᐅᔦᓐᓂᐊᓂᕐᒧᑦ, ᐃᓄᑑᑎᖃᑦᑕᓂᕐᒧᓗ. ᖃᐅᔨᕙᓪᓚᖃᑦᑕᓗᑎᒃ ᐊᑐᐃᓐᓇᓂᕆᓲᖏᑦ, ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᐅᐱᒋᔭᖃᕈᒪᕗᑦ ᑲᖐᒋᔭᐅᑎᑦᓯᐊᕈᒪᑦᓱᑎᓪᓗ ᐱᓪᓚᕆᐅᒋᐊᖓᓂᒃ ᑲᒪᔨᐅᖃᑦᑕᓂᐅᑉ ᐃᑲᔪᕐᑕᐅᕕᑦᓴᓂᓪᓗ 
ᐊᑐᐃᓐᓇᐅᔪᓂᒃ.  
 
ᑕᕐᕿᖃᕐᑎᑕᐅᓂᕆᓛᕐᑕᖓ ᐅᐱᒋᔭᖃᕆᐊᖃᕐᓂᒧᑦ ᑲᒪᔨᐅᓲᑦ ᐱᕕᑦᓴᑕᖃᓛᕐᖁᖅ ᐅᐱᒋᔭᖃᕈᓐᓇᓂᕐᒥᒃ ᐊᓯᒥᓂᒃ ᑲᒪᓲᓂᒃ 
ᐱᕕᑦᓴᖃᕐᕕᖃᑦᓯᐊᓲᓂᒃ, ᐊᑐᐃᓐᓇᐅᕕᖃᓲᓂᒃ ᐆᒻᒪᑎᒥᓂᓪᓗ ᐱᔪᒥᒃ ᑲᒪᓲᓂᒃ.  
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᔨᐅᕗᑦ ᓄᐃᑕᐅᓯᒪᑦᓱᑎᒃ 1978-ᒥ ᔦᒥᓯ ᐯᒥ ᑯᐯᒃᓗ 
ᑕᕐᕋᖓᓂ ᐊᖏᖃᑎᒌᒍᑎᒧᑦ. ᑲᒪᒋᔭᑦᓴᖃᕐᓱᑎᒃ ᑯᐯᒃ ᑕᕐᕋᓕᒫᑲᓵᖓᓂᒃ ᐃᑳᖓᔫᑉ 55 ᖁᓛᖓᓃᑦᑐᒥᒃ 
ᐱᕕᑦᓴᖃᕐᑎᓯᑦᓱᑎᒃ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᓂᕐᒥᒃ ᓄᓇᓕᓐᓃᑐᓂᒃ 14-ᓂ.   

ᐱᕕᐅᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ  
ᑐᓴᕆᐊᓪᓚᕕᑦᓴᖅ: ᓯᑎᐊᕙᓂ (ᒪ.) ᔮᒃ, ᑐᓴᐅᒪᑎᑦᓯᓂᕐᒧᑦ ᐃᒫᙰᕐᑎ,  
 stephanie.jacques.rr17@ssss.gouv.qc.ca 

